
# ६. सम्यग्दृष्टि का स्थितिकरण ae 

उन्मार्ग जाते स्वात्म को भी, मार्ग में जो स्थापता। 

चिन्मूर्ति वो धितिकरणयुत, सम्यक्तदृष्ठी जानना ॥२३४॥ 

धर्मात्मा सम्यग्दृष्टि, अन्तरस्वभाव की श्रद्धा के बल से अपने 

आत्मा को मोक्षमार्ग में स्थिर रखता है; किसी भी प्रसड़ में भय से 

वह अपने आत्मा को मोक्षमार्ग से गिरने नहीं देता | यद्यपि अस्थिरता 

के रागादि होते हैं, तथापि ज्ञायकस्वभाव की श्रद्धा के बल के 

कारण वह मोक्षमार्ग से भ्रष्ट नहीं होता, श्रद्धा के बल से स्वयं अपने 

आत्मा को मोक्षमार्ग में स्थिर रखता है-यही सम्यग्दृष्टि का 

स्थितिकरण अड्ड है। 

धर्मी को राग-द्वेष आदि के विकल्प तो आते हैं, परन्तु उसमें 

मोक्षमार्ग से विरुद्धता के विकल्प उन्हें नहीं आते, अर्थात्‌ कुदेव- 
कुगुरु-कुशास्त्र को पोषण करने का या रागादि से धर्म होता है - 

ऐसी मिथ्यामान्यतारूप उन्मार्ग को पोषण करने का विकल्प तो 

उन्हें आता ही नहीं; और दूसरे अस्थिरता के जो विकल्प आते हैं, 

उन विकल्पों को भी ज्ञायकस्वभाव में एकाकाररूप से स्वीकार 

नहीं करते, अपने ज्ञायकस्वभाव को विकल्प से पृथक्‌ का पृथक्‌ 
ही देखते हैं; इसलिए सम्यग्दर्शनरूप मार्ग में स्थितिकरण तो उन्हें 

सदा ही वर्तता ही है परन्तु अस्थिरता से ज्ञान-चारित्ररूप मार्ग के 

प्रति किसी समय कदाचित्‌ मन्द उत्साह हो जाये और वृत्ति डिग 
जाये तो अपने ज्ञायकस्वभाव के अवलम्बन की दृढ़ता से दृढ़रूप 

से अपने आत्मा को मार्ग में स्थिर करते हैं, अपने आत्मा को मार्ग 

से भ्रष्ट नहीं होने देते-ऐसा धर्मी का स्थितिकरण अछ्ढ है। ऐसे 
स्थितिकरण के कारण धर्मी का आत्मा मार्ग से च्युत नहीं होता; 

इसलिए मार्ग से च्युत होने के कारण से होनेवाला बन्ध उन्हें नहीं 

होता परन्तु सम्यक्‌मार्ग की आराधना द्वारा निर्जरा ही होती है। 

धर्मात्मा अपने आत्मा को मोक्षमार्ग से च्युत नहीं होते देता तथा 
दूसरे किसी साधर्मी को कदाचित्‌ मोक्षमार्ग के प्रति निरुत्साही 
होकर डिगता देखे तो उसे उपदेश आदि द्वारा मोक्षमार्ग के प्रति 

उत्साहित करके दूढ़रूप से मार्ग में स्थिर करता है-ऐसा स्थितिकरण 

का शुभभाव भी धर्मी को सहज आ जाता है। 

कोई ऐसा जरा-सा डिगने का विचार आ जाये, वहाँ धर्मी, 

शुद्धस्वभाव की दृष्टि से अपने आत्मा को फिर से मोक्षमार्ग में 

दृढ़रूप से स्थिर करता है; इस प्रकार अपने आत्मा को मोक्षमार्ग 

में स्थिर करना, वह निश्चयस्थितिकरण है और व्यवहार से दूसरे 

आत्मा को भी मोक्षमार्ग से च्युत होने का प्रसड़ देखकर उसे 

उपदेश आदि द्वारा मोक्षमार्ग में स्थिर करने का शुभभाव, धर्मी को 

आता है, वह व्यवहारस्थितिकरण है। 

' अहो ! ऐसा महापवित्र जैनधर्म ! ऐसा अपूर्व मोक्षमार्ग ! | पूर्व 
में कभी नहीं आराधित ऐसा मोक्षमार्ग... उसे साधकर अब मोक्ष में 

जाने का अवसर आया है... तो उसमें प्रमाद या अनुत्साह कैसे 
होगा ?' इस प्रकार अनेक प्रकार से मोक्षमार्ग की महिमा प्रसिद्ध 
करके समकिती अपने आत्मा को तथा दूसरे के आत्मा को मोक्षमार्ग 

में स्थिर करता है । इसका नाम स्थितिकरण है। ऐसा सम्यग्दृष्टि का 

स्थितिकरण अड्ड है । ७ 

Fo, PASS Hr AACA BTS 

जो मोक्षपथ में Arey! AA HT ACTA करे अहा। 
चिन्मूर्ति वो वात्सल्ययुत, सम्यक्तदृष्टी जानना ॥२३५॥ 

सम्यग्दर्शन-सम्यग्ज्ञान और सम्यक्‌चारित्र, ये तीनों मोक्षमार्ग 
के साधक होने से 'साधु ' हैं; इन तीन साधु के प्रति अर्थात्‌ रलत्रय 

के प्रति धर्मात्मा को परम प्रीतिरूप वात्सल्य होता है । व्यवहार में 

तो आचार्य-उपाध्याय और मुनि, इन तीन साधुओं के प्रति वात्सल्य 

होता है और निश्चय से अपने रलत्रयरूप तीन साधुओं के प्रति 

परम वात्सल्य होता है। यहाँ निर्जगा का अधिकार होने से निश्चय- 
अज्ों की मुख्यता है; इसलिए आचार्यदेव ने निःशड्रता आदि 

Sel Sst hl निश्चयस्वरूप बतलाया है। 

  
  

  

  

  

  

  

    

  

  सम्यग्दृष्टि धर्मात्मा, ट्लोत्कीर्ण एक ज्ञायकस्वभावमयता के 

कारण ससम्यग्दर्शन-ज्ञान-चारित्र इन तीनों रत्नों को अपने से 

अभेदबुद्धि से सम्यक्रूप से देखता होने से मार्गवत्सल है, अर्थात्‌ 
मोक्षमार्ग के प्रति अति प्रीतिवाला है; इसलिए उसे मार्ग की 

अनुपलब्धि से होनेवाला बन्ध नहीं, परन्तु रलत्रयमार्ग में अभिन्न 

बुद्धि के कारण निर्जरा ही है। 

देखो, आठों अड्डों के वर्णन में 'ट्ड्टोत्कीर्ण एक ज्ञायक 

-स्वभावमयता के कारण'... ऐसा कहकर आचार्यदेव ने विशेष 

विशिष्टता की है। सम्यग्दृष्टि सदा ही “ट्लड्डोत्कीर्ण एक ज्ञायक 
-स्वभावमय ' है; इसलिए उसे शड्जा-काँक्षा आदि दोष नहीं होते 
और इसीलिए उसे नि:शड्जृुता आदि आठ गुण होते हैं और उनसे 

उसे निर्जरा होती है। इस प्रकार 'ट्ब्लोत्कीर्ण एक ज्ञायक-- 

स्वभावमयता' वह मूलवस्तु है। उसके ही अवलम्बन से ये 

Fag site आठों गुण टिके हुए हैं और उसके ही अवलम्बन 

से निर्जण होती है। धर्मी की दृष्टि में से उस स्वभाव का अवलम्बन 

कभी एक क्षणमात्र भी हटता नहीं है। 

यहाँ वात्सल्य के वर्णन में भी आचार्यदेव ने अद्भुत बात की 
है। समकिती को रलत्रय के प्रति वात्सल्य होता है; क्यों ? तो 
कहते हैं कि रत्लत्रय को स्वयं से अभेदबुद्धि से देखता होने से 
उसके प्रति उसे परमवात्सल्य होता है । देखो | इस वात्सल्य में राग 

की या विकल्प की बात नहीं परन्तु सम्यग्दर्शन-ज्ञान-चारित्र तो 

मेरा स्वभाव ही है - ऐसे रत्लत्रय को अपने आत्मा के साथ 

अभेदरूप से अनुभवना-उनसे जरा भी भेद नहीं रखना, यही 

उनके प्रति परमवात्सल्य है। जिस चीज को अपनी मानें, उसके 

प्रति प्रेम होता है । जैसे गाय को अपने बछड़े के प्रति अतिशय प्रेम 

होता है; इसी प्रकार धर्मी जानता है कि यह रत्लत्रय तो मेरे घर की- 
मेरे स्वभाव की चीज है; इसलिए उसे रत्नत्रय के प्रति अतिशय 

प्रेम होता है; उससे अपनी किज्चित्‌ भी भिन्नता वह नहीं देखता। 

' श्रद्धा' को एकपना ही रुचता है, उसे भेद या अपूर्णता रुचते 
ही नहीं । सम्यकृश्रद्धा द्वारा धर्मात्मा, सम्यग्दर्शन-ज्ञान-चारित्र को 

अपने आत्मा के साथ अभेदबुद्धि से देखता है; रागादि के साथ 

उसे स्वयं की एकता भासित ही नहीं होती । इस प्रकार ज्ञायकस्वभाव 

की दृष्टि में धर्मात्मा, रत्नत्रय को अपने साथ अभेदबुद्धि से देखता 

होने से, उस रत्त्रयस्वरूप मोक्षमार्ग के प्रति वह अत्यन्त प्रीतिवाला 

है, मोक्षमार्ग की ओर उसे परमवात्सल्य होता है और रागादि 

विकल्प के प्रति उसे प्रेम नहीं होता । वह विभावों को तो अपने से 
भिन्न जानता है । रलत्रयधर्म को अपने घर की चीज़ जानकर उसमें 
एकत्वबुद्धिरूप परम प्रेम-यही वीतरागी वात्सल्य है। 

देखो, यह धर्मी का वात्सल्य अड् ! धर्मी को अपने आत्मा में 

ही रति-प्रीति है। गाथा २०६ में कहा था कि 

इसमें सदा रतिवंत बन, इसमें सदा संतुष्ट रे। 

इससे हि बन तू तृप्त, उत्तम सौख्य हो जिससे तुझे ॥ 

हे भव्य! तू इस ज्ञानस्वरूप आत्मा में ही नित्य प्रीति कर, 

इसमें ही नित्य सन्तुष्ट हो और इससे ही तृत्त हो; --तुझे उत्तम सुख 
का अनुभव होगा। 

अहो ! जिसे आत्मा का हित करना हो-वास्तविक सुख चाहिए 
हो, उसे आत्मा का परम प्रेम करनेयोग्य है। श्रीमद्‌ राजचन्द्र भी 
कहते हैं कि 'जगत्‌ इष्ट नहीं आत्म से '--अर्थात्‌ जो धर्मी है 
अथवा धर्म का वास्तविक जिज्ञासु है, उसे जगत्‌ की अपेक्षा 
आत्मा प्रिय है, आत्मा की अपेक्षा जगत में उसे कोई प्रिय नहीं है। 

देखो, गाय को अपने बछड़े के प्रति कैसा प्रेम होता है। और 

बालक को अपनी माता के प्रति कैसा प्रेम होता है ! इसी प्रकार 
धर्मी को अपने रलत्रयस्वरूप मोक्षमार्ग के प्रति अभेदबुद्धि से 
वात्सल्य होता है। इसमें राग की बात नहीं परन्तु रत्लत्रय में ही 
अभेदबुद्धि है, यही परम वात्सल्य है और अपने रलत्रय में परम 
वात्सल्य होने से बाहर में दूसरे जिन-जिन जीवों में रत्नत्रयधर्म 
देखता है, उनके प्रति भी वात्सल्य का उफान आये बिना नहीं 

रहता; दूसरे धर्मात्मा के प्रति साधर्मी के अन्तर में वात्सल्य का 
झरना प्रवाहित होता है, वह व्यवहार वात्सल्य है। 

धर्मात्मा को जगत में अपना रलत्नत्रयस्वरूप आत्मा ही परमप्रिय 

है; संसार सम्बन्धी दूसरा कोई प्रिय नहीं। सम्यग्दर्शन-ज्ञान- 
चारित्ररूप रत्तत्रय को धर्मी जीव अपने आत्मा के साथ अभेदरूप 

से देखता है; इसलिए उसे मोक्षमार्ग का अत्यन्त प्रेम है और 
निमित्तरूप से मोक्षमार्ग के साधक सन्तों के प्रति उसे परम आदर 

होता है तथा उसे मोक्षमार्ग दर्शनिवाले सर्वज्ञ भगवान और वीतरागी 
शास्त्रों के प्रति भी प्रेम आता है । कुदेव-कुगुरु-कुधर्म के प्रति या 

मिथ्यात्वादि परभावों के प्रति धर्मी को स्वण में भी प्रेम नहीं आता। 
इस प्रकार अपने आत्मा के साथ अभेदरूप से ही मार्ग को 
(सम्यग्दर्शन-ज्ञान-चारित्ररूप मार्ग को) देखता होने से धर्मात्मा 
को मार्ग की अप्राप्ति के कारण होनेवाला बन्धन नहीं होता परन्तु 
मार्ग की उपासना के द्वारा निर्जरा ही होती है। मार्ग को तो अपने 

आत्मा के साथ अभेदरूप से ही देखता है; इसलिए उसे मार्ग के 
प्रति परम वात्सल्य है। 

देखो, सम्यग्दर्शन-ज्ञान-चारित्ररूप रत्नत्रय के प्रति जिसे 

AIAG होती है, उसे ही मोक्षमार्ग के प्रति वास्तविक वात्सल्य 

है; जिसे रत्लत्रय के प्रति जरा भी भेदबुद्धि है, अर्थात्‌ रत्लत्रय को 
अभेद आत्मा के आश्रय से ही न मानकर, राग के अथवा पर के 

आश्रय से रत्नत्रय की प्राप्ति होना जो मानता है, उसे वास्तव में 

रलत्रय के प्रति वात्सल्य नहीं है परन्तु उसे तो राग के प्रति और पर 
के प्रति वात्सल्य है। धर्मी-सम्यग्दृष्टि तो अपने से रत्लनत्रय को 

अभेदबुद्धि से देखता होने से, अर्थात्‌ पर के आश्रय से किज्चित्‌ 
भी नहीं देखता होने से, उसे रत्लत्रय के प्रति परम वात्सल्य होता 

है। ऐसा सम्यग्दृष्टि का वात्सल्य अड़ है । ७ 

# ८, सम्यग्दृष्टि का प्रभावना wT 4 

चिन्मूर्ति मन-रथपंथ में, विद्यारथारूढ घूमता । 
जिनराजज्ञानप्रभावकर सम्यक्तदूष्ठी जानना ॥२३६॥ 

सम्यग्दृष्टि, ट्जोत्कीर्ण एक ज्ञायकस्वभावमयता के कारण 

ज्ञान की समस्त शक्ति को विकासने द्वारा प्रभाव उत्पन्न करता होने 

से प्रभावना करनेवाला है। 

देखो, यह जिनमार्ग की प्रभावना ! 

चैतयिता, अर्थात्‌ सम्यग्दृष्टि धर्मात्मा, विद्यारूपी रथ में आरूढ़ 
हुआ है, अर्थात्‌ अपने ज्ञानस्वभावरूपी रथ में आरूढ़ हुआ है। 
उसने अपने ज्ञानस्वभावरूपी रथ का ही अवलम्बन लिया है 

और उस ज्ञानरथ में आरूढ़ होकर मनरूपी रथ-पंथ में, अर्थात्‌ 

ज्ञानमार्ग में ही भ्रमण करता है। इस प्रकार स्वभावरूपी रथ में 
बैठकर ज्ञानमार्ग में प्रयाण करता हुआ, ज्ञानस्वरूप में परिणमता 

हुआ, सम्यग्दृष्टि धर्मात्मा, जिनेश्वर के ज्ञान की प्रभावना करता है। 

अन्तर में ज्ञानस्वभाव में एकाग्रता द्वारा धर्मी को ज्ञान का विकास 

ही होता जाता है, यही भगवान के मार्ग की वास्तविक प्रभावना है। 

इसके अतिरिक्त हीराजड़ित सोना-चाँदी के रथ, कि जिसे 
उत्तम हाथी, घोड़ा इत्यादि जोड़ें हों, उसमें जिनेन्द्र भगवान को या 

भगवान के कथित परमागम को विराजमान करके, रथवयात्रा द्वारा 

जगतू्‌ में उनकी महिमा प्रसिद्ध करना, वह व्यवहार प्रभावना है। 

अहो ! इन जिनेश्वर भगवान ने हमें मुक्ति का वीतरागमार्ग बतलाया ! 
--ऐसे भगवान के मार्ग के प्रति अतिशय बहुमान होने से उनकी 
महिमा जगत में कैसे बढ़े--ऐसा व्यवहार प्रभावना का भाव, धर्मी 

  को आता है, परन्तु जिसने अन्तर में भगवान का और भगवान के 

कहे हुए ज्ञानमार्ग का वास्तविकस्वरूप पहचाना हो, अर्थात्‌ 

ज्ञानस्वभावरूपी रथ में आरूढ़ होकर अपने में ज्ञाममार्ग की निश्चय- 
प्रभावना की हो, उसे ही सच्ची व्यवहारप्रभावना होती है। 

आत्मा चैतन्यस्वरूपी है, उसे अनुभव में लेकर सम्यग्दृष्टि 

जीव, चैतन्यविद्यारूपी रथ में आरूढ़ होकर ज्ञानमार्ग में परिणमित 

होता है; इस प्रकार वह धर्मात्मा, जिनेश्वरदेव के ज्ञान की प्रभावना 
करनेवाला है । देखो, यह धर्मी की प्रभावना ! ' प्र... भावना' अर्थात्‌ 

चैतन्यस्वरूप की विशेष भावना कर-करके धर्मी जीव अपनी 

ज्ञानशक्ति का विस्तार करता है, यही प्रभावना है । ज्ञान की विशेष 
परिणतिरूप प्रभावना द्वारा धर्मी को निर्जरा ही होती जाती है। अपने 

ज्ञानस्वरूप की विशेष भावना ही जिनमार्ग की वास्तविक 

प्रभावना है। 

जैसे जिनेनद्र भगवान के वीतरागबिम्ब को रथ इत्यादि में 

स्थापित करके बहुमानपूर्वक नगर में फिराया जाता है--इस प्रकार 
का शुभभाव वह व्यवहारप्रभावना है क्योंकि इस प्रकार भगवान 

की रथयात्रा इत्यादि देखकर लोगों को जैनधर्म की महिमा आती 

है और इस प्रकार जैनधर्म की प्रभावना होती है। शुभराग के समय 
ऐसा प्रभावना का भाव भी धर्मी को आता है। अहो, ऐसा वीतरागी 

जैनमार्ग ! वह लोक में प्रसिद्ध हो और लोग उसकी महिमा जाने-- 
ऐसा भाव धर्मात्मा को आता है और निश्चय से ज्ञान को अन्तर के 

चैतन्यरथ में जोड़कर स्वभाव की विशेष भावना द्वारा अपने ज्ञान 
की प्रभावना करता है ।' मैं ज्ञायक हूँ '--ऐसा जो अनुभव हुआ है, 
उसमें बारम्बार उपयोग को झुकाता हुआ धर्मात्मा अपने आत्मा को 

जिनमार्ग में आगे बढ़ाता है, यह निश्चय से प्रभावना है । मिथ्यात्व 
के कुमार्ग से परान्मुख करके चैतन्य रथ में आत्मा को बैठाना और 
इस प्रकार चैतन्य रथ में बैठाकर आत्मा को जिनमार्ग / मोक्षमार्ग 

में ले जाना, वह धर्म की वास्तविक प्रभावना है; ऐसी प्रभावना से 

धर्मी को प्रतिक्षण निर्जरा होती जाती है और अप्रभावनाकृत बन्धन 
उसे नहीं होता। ऐसा सम्यग्दृष्टि का प्रभावना अज्भ है। 

हु औ है 

इस प्रकार सम्यग्दृष्टि को अपने चैतन्यस्वरूप सम्बन्धी 
निःशड्ड्ता, चैतन्य से भिन्न परद्रव्यों के प्रति नि:काँक्षा इत्यादि ये 

अड़ होते हैं, वह बतलाया | ये आठ अड़, आत्मस्वरूप के आश्रित 

हैं; इसलिए वे निश्चय हैं; और शुभरागरूप जो नि:शल्भृता आदि 
BS ASS, IW के आश्रित होने से व्यवहार है। यहाँ तो निर्जरा 
अधिकार है; इसलिए निर्जरा के कारणरूप निश्चय आठ अड़्ों का 

वर्णन आचार्यदेव ने आठ गाथाओं द्वारा किया है SA SS SASHA 
तेजस्वी किरणों से जगमगाते सम्यग्दर्शनरूपी सूर्य का प्रताप सर्व 
कर्मों को भस्म कर डालता है । सम्यग्दृष्टि धर्मात्मा, इन A:T 

आदि आठ गुणों से परिपूर्ण ऐसे सम्यग्दर्शनरूपी सुदर्शन चक्र द्वारा 
समस्त कर्मों को घातकर मोक्ष को साधता है। 

अहो। निःशद्भुतादि आदि अद्भरूपी दिव्य किरणों द्वारा 
ज्वाजल्यमान सम्यग्दर्शनरूपी सूर्य अपने दिव्य प्रताप द्वारा आठ 
कर्मों को भस्म करके आत्मा को अष्ट महागुणसहित सिद्धपद प्राप्त 
कराता है। 

--ऐसे सम्यक्त्वसूर्य का महान उदय जयवन्त वर्तो | ७ 

  / १ 
बेदन 

चैतन्यसन्मुखता से धर्मात्मा को जहाँ परम अतीन्द्रिय आनन्द 

का वेदन हुआ, वहाँ अपने वेदन से ज्ञात हुआ कि मेरे इस 
आनन्द के बेदन में राग का अवलम्बन नहीं था अथवा किसी 

पर का आश्रय नहीं था, अपने आत्मा का ही आश्रय था। ज्ञानी 

के निकट श्रवण और मनन से पूर्वकाल में जो जाना था, वह 

अब अपने वेदन से जाना। 

सुख का धाम 

सन्त कहते हैं कि-- 

संसार को भूलकर अपनी अतीर्द्रिय चैतन्य-गुफा में उतर, 

तो वहाँ अकेला सुख ही भरा है। तेरा स्वरूप सुख का ही 

धाम है। 

  

धुन 

मेरा आत्मा ही ज्ञान और आनन्दस्वरूप है--ऐसा निर्णय 
करने की धुन जिसे लगी है, उसके प्रयत्न का मोड़ स्वसन्मुख 
होता है; राग की ओर उसका झुकाव नहीं होता, उसकी परिणति 
राग से विमुख होकर अन्तरोन्मुख होती है। 

2 KK 

  

  

  

  

अरे जीव ! तू प्रमोद कर... उल्लास कर.. कि आत्मा स्वयं 

स्वयमेव सुखमय है । अपने सुख के लिए उसे जगत के किसी 

पदार्थ की अपेक्षा नहीं है । स्वोन्मुख होने से आत्मा स्वयं अपने 
अतीर्द्रिय आनन्द में मग्न होकर मोक्षसुख का सुधापान करता है। 

सम्यग्दृष्टि की उज्ज्बल परिणति 

सम्यग्दृष्टि निःशंक और निर्भय होता है 
J 

  

सम्यग्द््टि के परिणाम उज्ज्वल हैं । उस उज्ज्वलता को वे ही 

जानते हैं, freee sa saree को नहीं जानते । मिथ्यादृष्टि 

Ot SETA हैं। अन्तरात्मा की गति को बहिरात्या क्या जानेगा 2 

ज्ञनानन्दस्वभाव की ओर जिसकी परिणति झुकी है; ऐसे सम्यर्द्रषट 

नि:ःशंक और निर्भय होते हैं। उनका ऐसा अद्भुत पराक्रम होता 

है कि चाहे जैसी परिस्थिति में भी वे निजस्वरूप से च्युत नहीं 

होते। उन्हें इस लोक का या परलोक का, ICU Bl A अरक्षा 

का, अगुषि का; मरण का या अकस्यात्‌ का-यह कोई भय उन्हें 

नहीं होता। अपने ज्ञानस्वरूप में ही नि:शंक और निर्भयरूप से 

वर्तते हुए उन सम्यवक्‍त्वी के पूर्व कर्मों की निर्जया हो जाती है। 

सम्यवत्वी की ऐसी उज्ज्वल अन्तरपरिणति का वर्ण समयसार 

में किया है; उसी का विवेचन यहाँ दिया जा रहा है । 

  

  

  

      A 

  अन्तर्मुख होकर जहाँ ज्ञानस्वभावी आत्मा की प्रतीति हुई, वहाँ 
धर्मी ने अपने आत्मा को पर से भिन्न जाना और रागादि से भी 
आत्मस्वरूप की भिन्नता जान ली। अब वह अन्तर्मुख ज्ञानस्वभाव 

की दृष्टि से ज्ञानभावरूप ही परिणमित होता है, राग में तनन्‍्मयता से 
परिणमित नहीं होता । कोई संयोग उस ज्ञानी को अज्ञानरूप परिणमित 

नहीं कर सकते | ज्ञानी को ज्ञानभाव में बन्धन होने की शंका उठती 

ही नहीं। इस प्रकार ज्ञानभाव में नि:शंकता से वर्तता हुआ ज्ञानी, 

कर्मों से बँधता नहीं है, किन्तु उसके कर्मों की निर्जरा होती है। 

अहो, ज्ञानी की अन्तरपरिणति अद्भुत है । ज्ञानी के अन्तर के 
ज्ञानपरिणाम राग से भी पार हैं अर्थात्‌ परमार्थ से ज्ञानी, राग के कर्ता 

नहीं हैं; ज्ञानी तो ज्ञानपरिणाम के ही कर्ता हैं। अज्ञानी को मात्र 
राग ही दिखाई देता है, इसलिए ज्ञानी को भी वह उस दृष्टि से 

देखता है कि “यह ज्ञानी राग करते हैं, यह ज्ञानी हर्ष करते हैं '-- 
किन्तु उस समय उस राग और हर्ष से पार ज्ञानी की परिणति 
वर्तती है, उसे वह अज्ञानी नहीं देखता । ज्ञानी की परिणति राग से 

भिन्न है। जिसे अपने राग से भिन्न ज्ञानभाव का वेदन नहीं है, वह 

जीव, ज्ञानी की रागातीत ज्ञानपरिणति को कैसे जान सकेगा ? 

अन्तरात्मा की गति को बहिरात्मा कैसे जानेगा ? ज्ञानी के परिणाम 

सम्यग्दर्शन और सम्यग्ज्ञानसहित उज्ज्वल हैं, उस उज्ज्वलता को 

वे ही जानते हैं। मिथ्यादृष्टि उस उज्ज्वलता को यथार्थ नहीं 
जानते। जो जीव ज्ञानी की अन्तर्गत परिणति को यथार्थरूप से 

जानता है, उसे अपने में ज्ञानस्वभाव और परभाव का भेदज्ञान हुए 

बिना नहीं रहता। 

सम्यग्दृष्टि का परम साहस 

सम्यग्दृष्टि के परिणाम में ऐसा अद्भुत पराक्रम होता है कि 
चाहे जैसा घोर उपसर्ग आने पर भी वे अपने ज्ञानस्वभाव की श्रद्धा 

से च्युत नहीं होते, निःशंकरूप से अपने ज्ञानभाव में परिणमन 

करते हैं । सम्यग्दृष्टि ही ऐसा परम साहस करने में समर्थ हैं-यह 
बात आचार्यदेव निम्नोक्त कलश में कहते हैं-- 

(शार्दूलविक्रीडित) 

waa एवं साहसमिदं कर्तु क्षमंते परं 
यद्वज्ेडपि पतत्यमी भयचलतत्रैलोक्यमुक्ताध्वनि | 

wana निसर्गनिर्भयता शंकां विहाय स्वयं 

जानंतः स्वमवध्यबोधवपुषं बोधाच्च्यवंते न हि॥१५४॥ 

देखो, यह धर्मी जीव का अन्तरंग पराक्रम ! मात्र सम्यग्दृष्टि ही 
ऐसा परम साहस करने में समर्थ है कि जिसके भय से तीन लोक 

भयभीत होकर अपना मार्ग छोड़ दें - ऐसा वज्भपात हो, तथापि 
सम्यग्दृष्टि अपने ज्ञानस्वभाव से च्युत नहीं होते।' में तो ज्ञानस्वरूप 

हूँ, मेरा ज्ञाशशरीर अवध्य है, जगत में कोई उसका वध करने में 
समर्थ नहीं है '--ऐसा नि:ःशंकता और निर्भयता से जानते हुए 

धर्मात्मा अपने ज्ञान- श्रद्धान से नहीं डिगते। 

  

  

  

  

  

कदाचित्‌ कोई देव आकर ऐसा कहे तेरी मान्यता मिथ्या 

है, इसलिए यह मान्यता छोड़ दे, नहीं तो मैं तेरे प्राण हर लूँगा, 
तो वहाँ भी ज्ञानी-धर्मात्मा अपने ज्ञानस्वभाव की श्रद्धा नहीं 

छोड़ते, ज्ञानस्वरूप से च्युत नहीं होते। स्वरूप में नि:शंकता है; 
इसलिए उन्हें निर्भयता है। मैं तो ज्ञानशरीरी हूँ, यह जड़ शरीर 
मेरा है ही नहीं और मेरे ज्ञानशरीर का घात करने में कोई इस 

जगत में समर्थ नहीं है । कदाचित्‌ वज़्पात हो और तीन लोक के 
जीव भय से काँप उठें, तथापि वहाँ धर्मात्मा अपने स्वरूप की 

श्रद्धा से नहीं डिगते । जगत के साधारण जीव तो भय से विचलित 

होकर मार्ग छोड़ देते हैं, किन्तु सम्यकत्वी धर्मात्मा अपने स्वरूप 
की श्रद्धा में निःशंकता से वर्तते हैं, इसलिए वे निर्भय हैं, वे 

अपने मार्ग से च्युत नहीं होते--ऐसे सम्यक्त्वी धर्मात्मा को निर्जरा 

होती है। 

सम्यक्त्वी नि:शंकित होने से सर्वत्र निर्भय हैं, यह बात अब 

गाथा में कहते हैं-- 

निःशंक हों सद्दृष्टि बस इसलिए ही निर्भय रहें। 
वे सप्त भय से मुक्त हैं इसलिए ही निःशंक हैं ॥२२८॥ 

देखो, यह सम्यग्दृष्टि धर्मात्मा की दशा ! सम्यक्त्वी जीव अत्यन्त 
नि:शंक और निर्भय होते हैं । क्यों ?--क्योंकि वे ज्ञानानन्दस्वभाव 
के अतिरिक्त समस्त कर्मों के फल की अभिलाषा-रहित होने से 

कर्मों के प्रति अत्यन्त निरपेक्षता से वर्तते हैं । रागादि हों, उनकी भी 
अपेक्षा नहीं है अर्थात्‌ यह राग मुझे कुछ लाभ देगा--ऐसी किंचित्‌ 

बुद्धि नहीं है; मैं तो राग से पार ज्ञानस्वरूप ही हूँ, इसके अतिरिक्त 
अन्य कुछ मेरा है ही नहीं--इस प्रकार अत्यन्त नि:शंकतारूप 

निश्चयवाले होने से सम्यग्दृष्टि जीव अत्यन्त निर्भय हैं । पीछे से 
सिंह आ रहा हो तो वहाँ किंचित्‌ भयभीत होकर सम्यक्त्वी भी 
दौड़ने लगते हैं, तथापि उस समय भी, आचार्यदेव कहते हैं कि वे 
सम्यक्त्वी निर्भय हैं, क्योंकि यह सिंह मुझे अपने स्वरूप से डिगा 
देगा--ऐसा भय उन्हें नहीं होता; इसलिए वे निर्भय हैं। 

ज्ञानी को कभी ऐसा भय नहीं होता, जो ज्ञानस्वरूप में शंका 
उत्पन्न करे ।' मैं ज्ञातास्वरूप हूँ '--ऐसी प्रतीति में धर्मी को कभी 
शंका नहीं होती और ज्ञान से भिन्न किसी परभाव की उसे अपेक्षा 
नहीं है । स्वरूप में निःशंक और परभावों से अत्यन्त निरपेक्ष होने 

के कारण धर्मात्मा अत्यन्त निर्भय हैं। किंचित्‌ रागादि हों या 
प्रतिकूलता आ जाये तो वहाँ “यह राग या प्रतिकूलता मेरे ज्ञानस्वरूप 
का नाश कर देंगे '--ऐसा भय या सन्देह ज्ञानी को नहीं होता । इस 

प्रकार ज्ञानी अत्यन्त नि:शंक और निर्भय होते हैं। 

अहा! मैं तो ज्ञानभाव ही हूँ, ज्ञान से भिन्न अन्य कोई मेरा 
स्वरूप नहीं है, शुभ-अशुभ कर्मों के उदयकाल में ही मैं तो 

  ज्ञानभावरूप से ही परिणमित होनेवाला हूँ, समस्त कर्मो के फल 
से मैं अत्यन्त भिन्न हूँ--ऐसा जहाँ अनुभव हुआ, वहाँ धर्मी को 
सन्देह या भय कहाँ से होगा ? मैंने अपना जो ज्ञानस्वरूप प्रतीति में 
लिया है, वह कभी अन्यथा नहीं होता । जगत में किसी संयोग की 
ऐसी सामर्थ्य नहीं है कि मेरे ज्ञानस्वरूप को अन्यथा कर सके। 

ऐसी स्वभाव की नि:शंकता के कारण सम्यग्दृष्टि निर्भय होता है। 

FA, TAKA Hl Ad भय नहीं होते-यह बात आचार्यदेव 

छह कललशों द्वारा अद्भुत रीति से समझते हैं। 

  

[ meee | १-२] 

अन्तर में चित्स्वरूप लोक का निःशंकरूप से 

अवलोकन करनेवाले ज्ञानी को 

इहलोक या परलोक सम्बन्धी भय नहीं होता 

    

  

    

ज्ञानी धर्मात्मा को अपने स्वरूप की नि:शंकता के कारण 

इहलोक तथा परलोक का भय नहीं है, यह बात आचार्यदेव १५५ 

वें श्लोक में कहते हैं :-- 

*(शार्टूलविक्रीडित) 

लोकः शाश्वत एक एब सकलव्यक्तो विविक्तात्मन- 

एिचल्लोक॑ स्वयमेव केवलमयं यललोकयत्येकक:। 
लोको5यं न तवापरस्तदपरस्तस्यास्ति तदभी: कुतो 
निशशंकः सततं स्वयं स सहजं ज्ञानं सदा विंदति॥१५५॥ 

* सम्यक्त्वी को सात भयों का अभाव दर्शानेवाले यह १५४ से १६० तक के सात कलश 

अति सुन्दर भावपूर्ण होने से मुखाग्र करने योग्य हैं। 

  सम्यग्दृष्टि धर्मात्मा अन्तर्दृष्टि से स्वयमेव मात्र अपने 

चैतन्यस्वरूप लोक का अवलोकन करता है, बाह्यलोक से भिन्न 

चैतन्यस्वरूप से ही अपने आत्मा का अनुभव करता है; इसलिए 

वह ज्ञानी जानता है कि यह चैतन्यस्वरूप लोक ही मेरे आत्मा का 

लोक है, उससे भिन्न अन्य कोई-इहलोक या परलोक-मेरा नहीं 

है। इस प्रकार ज्ञानी तो निरन्तर निःशंकतापूर्वक अपने आत्मा को 
सहज ज्ञानस्वरूप ही अनुभव करता है, वहाँ उसे इहलोक या 
परलोक सम्बन्धी भय कहाँ से होगा ? 

जगत में समस्त परवस्तुए इस आत्मा से भिन्न हैं, लोक की 

कोई वस्तु आत्मा की नहीं है। आत्मा अनन्त चैतन्यशक्ति से 

परिपूर्ण है। यह जो चैतन्यस्वरूपी लोक है, वही आत्मा का लोक 
है। आत्मा का यह चैतन्यस्वरूप लोक सदैव आत्मा के साथ ही 
शाश्वत रहता है। आत्मा स्वयं अन्तर्मुख होकर अकेला ही मन- 
वाणी-देहादि की सहायता के बिना ही अपने अन्तर में अवलोकन 

करता है; इसलिए स्वयं ही अपना लोक है और आत्मा का 

चैतन्यस्वरूप सदा व्यक्त है। इस प्रकार चैतन्यस्वरूप आत्मा को 

ही अपना लोक जानने के कारण धर्मात्मा को लोक सम्बन्धी भय 

नहीं होता। 

अहो ! मैं तो ज्ञायक ही हूँ, ज्ञानस्वरूप में ही मेरा सर्वस्व है; 
ज्ञानस्वरूप से बाह्य मेरा कोई है ही नहीं--ऐसा धर्मी जानता है; 
इसलिए 'इस देहादि सामग्री का क्या होगा ?' ऐसा भय धर्मात्मा 
को नहीं होता। 

मैं अपने अन्तर की अन्तरंग सामग्री से परिपूर्ण हूँ, बाह्य 

सामग्री मेरी नहीं है--ऐसे अनुभव की निःशंकता में धर्मात्मा को 

इहलोक या परलोक का भय नहीं होता । Sa जगत में मेरा कौन 

है ? परभव में मेरा क्या होगा ? मैं कहाँ जाऊँगा ?' ऐसा सन्देह या 
भय धर्मात्मा को नहीं होता। मैं चैतन्यस्वरूप हूँ, तथा परभव में भी 
मैं ज्ञानस्वरूप ही रहूँगा; ज्ञानस्वरूप ही मेरा परलोक (उत्कृष्ट 

वस्तु) है। ऐसी ज्ञानस्वरूप की निःशंकता में धर्मी को दूसरी शंका 
नहीं होती और शंका न होने से भय भी नहीं होता। 

'हे आत्मन्‌! यह चैतन्यस्वरूप लोक ही तेरा है, इससे भिन्न 
कोई लोक--इहलोक या परलोक तेरा नहीं है '--ऐसा ज्ञानी विचार 

करता है और निःशंकरूप से वर्तता हुआ सदा अपने सहज ज्ञान 
का अनुभव करता है। ऐसे अनुभव में धर्मात्मा को इहलोक या 
परलोक सम्बन्धी भय नहीं होता। 

देखो, लोक में राजपद आदि में तो पुण्य की आवश्यकता है, 
उसमें कहीं गुण की अपेक्षा नहीं है। मिथ्यादृष्टि जीव भी किसी 
विशेष पुण्य के उदय से राजा होता है; वहाँ कोई विरोध करे कि 
बस, हमें मिथ्यादृष्टि राजा नहीं चाहिए, तो उस विरोधी को कषाय 

का अभिप्राय है, उसे पुण्य का विवेक नहीं है। पुण्य के अनुसार 

मिथ्यादृष्टि माता-पिता मिलें और कोई विरोध करे कि में मिथ्यादृष्टियों 
को माता-पिता रूप में स्वीकार नहीं करूँगा तो उसके विचार में 

विवेक नहीं है। भाई ! लोक में ऐसा माप नहीं किया जाता । और 
धर्म में कोई कहे कि ' हमारे गुरु बहुत पुण्यवान हैं '--इस प्रकार 
मात्र पुण्य से गुरुपद की प्रतीति करे तो सचमुच उसने गुरुपद को 
जाना ही नहीं । धर्म और पुण्य दोनों वस्तुएँ भिन्न-भिन्न हैं । लोक में 
तो वही बड़ा माना जाता है जो पुण्य से बड़ा हो। 

यहाँ तो कहते हैं कि धर्मात्मा को अपने चैतन्यस्वरूप के 

अतिरिक्त किसी की अपेक्षा नहीं है। मेरे चैतन्यस्वरूप उत्तम लोक 
को बिगाड़ने के लिये इस जगत में कोई समर्थ नहीं है--इस प्रकार 
धर्मी जीव दुनियां की परवाह छोड़कर आत्मा के अन्तरस्वरूप में 

ढलता है। अन्तरस्वरूप के अनुभव में इहलोक की या परलोक 

की चिन्ता कैसी ? अन्तरस्वरूप के अवलम्बन से ज्ञानी सम्यक्त्वी 

धर्मात्मा निरन्तर नि:शंक और निर्भय है। 

इसलोक या परलोक में मुझे सदैव अपने चैतन्यस्वरूप का ही 
साथ है, अन्य किसी का साथ नहीं है, राग का भी साथ नहीं है-- 
ऐसी निःशंक प्रतीति के कारण धर्मात्मा को कभी इहलोक या 

परलोक सम्बन्धी भय नहीं होता । जिसे चैतन्यस्वरूप की नि:शंकता 

नहीं है, उसी को भय तथा बन्धन होता है। धर्मात्मा को चैतन्यस्वरूप 

की निर्भयता के कारण लोक-सम्बन्धी भय नहीं है, इसलिए उसे 

निर्जरा ही होती जाती है किन्तु बन्धन नहीं होता। 

अहा ! एक बार इस बात का निर्णय तो करो ! यह अन्तरंग की 

बात है, मात्र बाह्य वैराग्य की यह बात नहीं है। अन्तर में जहाँ जगत 

से भिन्न चैतन्यस्वरूप का अनुभव किया है, वहाँ जगत में कहीं 

परद्रव्य या परभाव के साथ एकताबुद्धि होती ही नहीं; ज्ञान में ही 

एकतारूप परिणमन रहता है, इसलिए वहाँ पर सम्बन्धी भय नहीं 

होता। कर्म का उदय आकर मेरे चैतन्यस्वरूप को बिगाड़ देगा -- 

ऐसा भय भी धर्मात्मा को नहीं होता । इस प्रकार सम्यग्दृष्टि निर्भय है। 

गम 

ज्ञानी निर्भयता से ज्ञान का ही वेदन करता है; 

अन्य किसी वेदना का भय ज्ञानी को नहीं है। 

  

  

    

  

सम्यकत्वी धर्मात्मा को वेदना-भय भी नहीं होता, ऐसा अब 

कहते हैं-- 

एपषैकेव हि वेदना gaat WA wat aad 

निर्भदोदितवेद्यवेदकबलादेक॑ सदानाकुले: | 
नैवान्यागतवेदनैव हि भवेत्तदभी: कुतो ज्ञानिनो ? 
निशशंकः सततं स्वयं स सहजं ज्ञानं सदा विंदति ॥१५६॥ 

जिनके अन्तर में आत्मा के अतीन्द्रिय आनन्द का स्वसंवेदन 
हुआ है--ऐसे सम्यग्दृष्टि ज्ञानी-धर्मात्मा जानते हैं कि मेरा आत्मा 
वेदक होकर अपने ज्ञान-आनन्द के निराकुल स्वाद का ही ASA 
करनेवाला है; अपने ज्ञान-आनन्द से भिन्न अन्य कोई वेदन मुझमें 
नहीं है। मेरे ज्ञान-आनन्द के वेदन में आकुलता के वेदन का भी 
अभाव है, तो फिर पुद्गलजन्य रोगादि वेदना की बात ही कहाँ 
रही ?--इस प्रकार निःशंकतापूर्वक अपने सहज अनाकुल ज्ञान 
का ही निरन्तर बेदन होने से ज्ञानी को अन्य किसी वेदना का भय 
नहीं होता। 

देखो, आजकल (वीर संवत्‌ २४८३ में) इन्फ्ल्यूएंजा रोग 
बहुत फैला है और लोग चारों ओर भयभीत हो गये हैं; किन्तु धर्मी 
जानता है कि - इस रोग की वेदना तो शरीर में है, यह जड़ शरीर 
ही जब मेरा नहीं है तो फिर मुझे रोग की वेदना कैसी ? में तो अपने 
ज्ञान का ही वेदन करता हूँ। ज्ञान ही मेरा शरीर है । मेरे ज्ञान-शरीर 

में इन्फल्यूएन्जा आदि रोगों का प्रवेश ही नहीं है तो मुझे वेदना का 
भय कहाँ से होगा ? 

वेद्य-वेदक दोनों अभेद होते हैं, अर्थात्‌ आत्मा वेदक होकर 
अपने भाव का वेदन करता है किन्तु शरीर का बेदन नहीं करता। 

अपने से भिन्न वस्तु की वेदना मुझे क्यों होगी ? धर्मी का आत्मा तो 
अपने से अभिन्न ऐसे ज्ञान का ही वेदन करता है; उस ज्ञान-वेदन 

में किसी बाह्य वेदना का प्रवेश ही नहीं है तो फिर ज्ञानी को वेदना 

का भय क्‍यों होगा ? इस देह का छेदन- भेदन हो, इसमें रोग हो या 

बिच्छू काटें - उसकी वेदना का बेदन धर्मी को नहीं है; निर्बलता 
के कारण किंचित्‌ अरुचि या द्वेष हो जाये, तथापि उस द्वेष का 

अपने ज्ञानस्वरूप के साथ एकरूप वेदन नहीं करते; द्वेष से भिन्न 

ज्ञानस्वभाव का ही अपने में एकत्वरूप से वेदन करते हैं; इसलिए 

ज्ञानवेदन में ही निःशंकता से वर्तते हुए धर्मात्मा को अन्य किसी 
बाह्य वेदना का भय नहीं होता। 

'*बेदना में अनुकूल और प्रतिकूल दोनों प्रकार की वेदना लेना 
चाहिए। जिस प्रकार चाहे जैसी प्रतिकूलता की बेदना में भी 
धर्मात्मा अपने स्वरूप की श्रद्धा नहीं छोड़ते, उसी प्रकार चाहे 

जैसी अनुकूलता हो, तथापि धर्मात्मा उसकी वेदना में-संयोग के 

उपभोग में-सुखबुद्धि से एकाग्र होकर अपने स्वरूप की श्रद्धा को 

कभी नहीं छोड़ते | हर्ष-शोकरूप विकार का जो क्षणिक वेदन है, 
उससे भी भिन्न अपने ज्ञानस्वरूप को जाना है और आत्मा के 

अतीन्द्रिय आनन्द के अंश का बेदन हुआ है, वहाँ बाह्य रोगादि की 

वेदना का भय धर्मात्मा को नहीं होता । हम तो आत्मा के अतीद्धिय 

आनन्द का वेदन करनेवाले हैं। हर्ष-शोक का वेदन हो, वह 

  वास्तव में हमारा वेदन नहीं है, उस विकारी बेदना का मेरे ज्ञानस्वरूप 
में प्रवेश नहीं है; और बाह्य में जो रोगादि होते हैं, वे तो मुझसे बाहर 
ही हैं, उनकी वेदना मुझे नहीं है--ऐसे भेदज्ञान में धर्मात्मा को 
कभी वेदना का भय नहीं होता। 

जिसमें जो भरा हो, उसमें उसी का वेदन होता है । धर्मी जानता 

है कि मेरे आत्मा में तो आनन्द और शान्ति ही भरे हैं, इसलिए 
आत्मसन्मुख दृष्टि में मुझे आनन्द और शान्ति का वेदन है।ऐसा जानते 
हुए धर्मात्मा क्षणिक हर्ष-शोक के वेदन में एकाकार नहीं होते । मेरे 

ज्ञान में अन्य किसी वस्तु का प्रवेश ही नहीं है तो उसका बेदन मुझे 
क्यों होगा ? अज्ञानी तो हर्ष-शोक के क्षणिक वेदन में ऐसा एकाकार 

हो जाता है कि ज्ञान-आनन्दस्वरूप को बिल्कुल भूल ही जाता है, 
हर्ष-शोक से भिन्न कोई वेदन उसे भासित ही नहीं होता; इसलिए 

हर्ष-शोक के ही वेदन में एकाकाररूप से वर्तता हुआ वह कर्मों से 
बँधता ही है। और ज्ञानी धर्मात्मा ने हर्ष-शोक से परे चैतन्य के 

आनन्द के वेदन को जाना है, इसलिए वे हर्ष-शोक के वेदन के 
समय भी उसमें एकाकाररूप से परिणमित नहीं होते; उससे भिन्न 
रहकर, ज्ञान में ही एकता करके उसी का वेदन करते हैं, इसलिए 

उस ज्ञानवेदन की मुख्यता में धर्मात्मा को निर्जरा ही होती जाती है। 

  

  

    

    

  धर्मात्मा को ज्ञान की मुख्यता का वेदन होने से उसी का एक 
वेदन माना है और हर्ष-शोक का अल्प वेदन होने पर भी, वह गौण 
होने से उसका अभाव गिना है। इस प्रकार धर्मात्मा को एक 

ज्ञानवेदन में अन्य वेदना का अभाव ही है, इसलिए उसे वेदना का 

भय होता ही नहीं । 

श्रेणिक राजा आदि सम्यक्त्वी जीव नरक में गये हैं, किन्तु  

उनके भी अन्तर में चैतन्य-दृष्टि से ज्ञानवेदन की ही मुख्यता है, 
शोक का वेदन मुख्य नहीं है; क्योंकि दृष्टि तो अन्तर के चैतन्य- 
स्वभाव पर ही है | हर्ष-शोक की वेदना तो ऊपर का भाव है । उन 
ऊपर के भावों द्वारा अन्तर में नहीं पहुँचा जाता । ऊपर के भावों को 

पार करके धर्मात्मा ने अन्तर में प्रवेश किया है । अन्तर्मुख होकर वे 
अपने आत्तमिक ज्ञान-आनन्द से शान्तरस का वेदन करते हैं। 

जिसका वर्णन सुनकर भी साधारण प्राणी काँप उठता है, ऐसी 

नरक की वेदना में पड़ा हो, वहाँ अज्ञानी तो उस वेदना से ही 
व्याकुल होकर तड़फता है; उसे चैतन्य का वेदन नहीं होता कि- 
इस वेदना से परे मेरा चैतन्यतत्त्व है। और ज्ञानी उस नरक की 

बेदना से परे अपने ज्ञानानन्दस्वरूप का वेदन करता है । ज्ञानानन्द 

-स्वरूप की दृष्टि की मुख्यता में शोक के वेदन का उसके अभाव 

है।यह बात अन्तरंग की है, इसे बाहर से समझना कठिन है। 

देखो, पण्डित बनारसीदासजी जब अन्तिम दशा में थे, तब वे 

तो अपनी ज्ञानदशा में ही थे, किन्तु पास के लोगों को ऐसी शंका 

हो रही थी कि - इनका जीव निकलने में विलम्ब क्यों हो रहा है ? 
अवश्य वह किसी वस्तु में अटक गया है । पण्डितजी उनकी बात 
समझ गये और हाथ के इशारे से एक स्लेट मँगाकर उसमें लिखा:-- 

ज्ञानकुतक्का हाथ मारि अरि मोहना। 
प्रगट्यो रूप स्वरूप अनंत सु सोहना॥ 
जा परजाय को अन्त सत्य कर मानना। 
चले बनारसीदास, फेर नहिं आवना॥ 

देखो, यह ज्ञानी की अन्तरदशा! अन्तर की निः:शंकता से 

कहते हैं कि-हमने भेदज्ञानरूपी भाले से मोह को छेद डाला है, 

मोह को मारकर हम जा रहे हैं... एकाध भव में मोक्ष प्राप्त करेंगे, 

अब हम इस संसार में नहीं आएँगे । देखो, यह ज्ञानी की निर्भयता ! 

ज्ञानी के अन्तर का वेदन बाहर से नहीं जाना जा सकता। 
  

  

अहा! चैतन्य के शान्त, अनाकुल वेदन से हटकर जीव व्यर्थ 
ही चिन्ता करके आकुलता का वेदन करते हैं। किन्तु बाह्य की 
जितनी चिन्ता करें, वह सब व्यर्थ है, उसमें मात्र आकुलता का ही 
वेदन होता है । इसलिए धर्मात्मा तो निराकुलता से अन्तर के चैतन्य 

TANTS पर नि:शंकदृष्टि रखकर ज्ञान के सहज वेदन का निर्भयता 
से अनुभव करते हैं और “जैसा वर्तमान, वैसा भविष्य '--इस 

न्याय से उसे ऐसा भय नहीं होता कि ' भविष्य में रोगादि की वेदना 
में फँस जाऊँगा !' वह निःशंक है कि भविष्य में भी मेरे ज्ञानस्वरूप 
में से ऐसे निराकुल ज्ञान का ही वेदन आयेगा; मेरे ज्ञान में अन्य 
बेदन का अभाव है--ऐसी नि:शंकता के कारण धर्मात्मा निर्भय है। 

मैं सहज ज्ञान और आनन्दस्वरूप हँ--ऐसी अन्तर्दृष्टि जिसे 

हुई है, वह सम्यग्दृष्टि जीव अत्यन्त निःशंक और निर्भय होता है, 
क्योंकि वह अपने ज्ञानानन्दस्वरूप के अतिरिक्त समस्त परद्रव्यों 

से अत्यन्त निरपेक्ष वर्तता है । जो रागादि होते हैं, उनकी भी अपेक्षा 
नहीं है अर्थात्‌ यह राग मुझे कुछ लाभ देगा--ऐसी किंचित्‌ बुद्धि 
नहीं है । मैं तो राग से पार ज्ञानस्वरूप ही हूँ, इसके सिवा अन्य कुछ 
मेरा है ही नहीं--इस प्रकार अत्यन्त निःशंक, दृढ़निश्चयी होने से 

सम्यग्दूृष्टि अत्यन्त निर्भय होता है; सात प्रकार के भय उसे नहीं होते। 

सात प्रकार के भयों में से इहलोक, परलोक और बवेदना-इन 

तीन भयों के अभाव सम्बन्धी विवेचन हुआ। अब अरक्षा, अगुप्ति, 

मरण और अकस्मात, इन चार प्रकार के भयों का भी सम्यग्दूष्टि के 

अभाव होता है, उसका विवेचन करते हैं। 

on 

स्वतःसिद्ध ज्ञान का अनुभव करते हुए 
ज्ञानी को अरक्षा का भय नहीं होता 

    

  

  

ज्ञानी को अरक्षा का भय नहीं होता प्रतिकूलता आ जायेगी तो 
मेरी रक्षा कैसे होगी ?>--ऐसा भय उसे नहीं होता, क्योंकि वह 
जानता है कि मैं तो ज्ञानस्वरूप हूँ, बाह्य प्रतिकूलता आकर मेरे 
ज्ञानस्वरूप को नष्ट कर दे--ऐसा नहीं हो सकता; मेरा ज्ञान तो 
स्वतःरक्षित है; उसमें प्रतिकूलता का प्रवेश ही नहीं है। ऐसी 
निःशंकता होने के कारण ज्ञानी को अरक्षा भय नहीं होता, ऐसा 
अब कहते हैं-- 

यत्सन्नाशमुपैति तन्न नियतं व्यक्तेति वस्तुस्थितिः 
ज्ञानं सत्स्वयमेव तत्किल ततस्त्रातं किमस्यापरै:। 
अस्यात्राणमतो न किंचन भवेतदभीः कुतो ज्ञानिनो 
Previn: Wad स्वयं स सहजं ज्ञानं सदा विंदति॥१५७॥ 

धर्मात्मा जानता है कि मेरा ज्ञानस्वरूप स्वयमेव सत्‌ है और जो 
सत्‌ है, वह कभी नाश को प्राप्त नहीं होता - ऐसी ही वस्तुस्थिति 
है।इस प्रकार मेरा ज्ञान स्वयं स्वभाव से ही रक्षित है; तो फिर दूसरे 
के द्वारा उसकी रक्षा कैसी ? मेरे ज्ञान में अरक्षितता किंचित्‌ है ही 
नहीं | ऐसी निःशंकता में धर्मी को अरक्षा का भय कहाँ से होगा ? 
वह तो नि:शंक और निर्भय वर्तता हुआ अपने स्वतःरक्षित ज्ञान का 
अनुभव करता है। 

देखो, आजकल दुनिया एटम बम से कितनी भयभीत है ! 

एटम बम गिरे तो कैसे रक्षा की जाये 2... और अमुक रोग से कैसे 

बचा जाये ?--इस प्रकार बाह्य में रक्षा के उपाय ढूँढ़ता है और 
भयभीत रहता है, किन्तु भाई ! एटम बम या रोग में ऐसी शक्ति नहीं 

है कि तेरे ज्ञानस्वरूप को नष्ट कर सके | इसलिए ज्ञानस्वरूप की 

प्रतीति कर तो अरक्षा का भय दूर हो जाये। 

धर्मी जानता है कि मैं तो ज्ञानस्वरूप हूँ, मेरा ज्ञानस्वरूप 
स्वयमेव सत्‌ होने से स्वयं अपने द्वारा रक्षित ही है, इसलिए कोई 

दूसरा आकर मेरे ज्ञान को बिगाड़ देगा--ऐसा भय धर्मात्मा को 

नहीं होता । यह शरीर तो संयोगी और नाशवान ही है, उसकी रक्षा, 

लाखों उपाय करने पर भी नहीं हो सकती; जबकि आत्मा तो 

चैतन्यस्वरूप असंयोगी स्वत:सिद्ध सत्‌ है, उसका नाश किसी से 

हो ही नहीं सकता। ऐसे चैतन्यस्वरूप का जो निरन्तर अनुभव 

करते हैं, उन ज्ञानी को अपनी अरक्षा का भय कहाँ से होगा ?-- 

वे तो निःशंकतापूर्वक सहज ज्ञानस्वरूप का ही सदा अनुभव 
करते हैं। 

सत्‌ वस्तु का कभी नाश नहीं होता; यह ज्ञानस्वरूप आत्मा भी 

सत्तास्वरूप वस्तु है। आत्मा का स्वरूप कहीं ऐसा नहीं है कि 

दूसरे के द्वारा रक्षा की जाये तभी टिक सके, नहीं तो उसका नाश 

हो जाये। आत्मा तो स्वतः:सिद्ध अविनाशी है । उसका नाश कभी 

होता ही नहीं - ऐसे आत्मा को ज्ञानी जानते हैं, इसलिए उन्हें 

अपनी अरक्षा का भय कभी नहीं होता। 

करा 

स्वरूप से ही 'गुप्त' ऐसे ज्ञानी को 
अगुप्ति का भय नहीं होता। 

  

  

  

आत्मा के ज्ञानानन्दस्वरूप की BIN SAS होकर उसकी 

निःशंक प्रतीति करना, वह सम्यग्दर्शन धर्म है। ऐसे सम्यग्दर्शन 

द्वारा निःशंक धर्मात्मा को सात प्रकार के भय नहीं होते, उसका यह 

वर्णन है। 

(१-२) चैतन्यस्वरूप लोक ही अपना है और किसी अन्य 

के द्वारा वह बिगाड़ा नहीं जा सकता तथा चैतन्यस्वरूप को छोड़कर 

आत्मा कहीं अन्यत्र नहीं जाता - ऐसा जानते हैं; इसलिए ज्ञानी को 

इहलोक या परलोक सम्बन्धी भय नहीं होता। 

(३) आत्मा तो चैतन्यवेदन का वेदक है, उसमें बाह्य की कोई 

अन्य वेदना नहीं होती; इसलिए ज्ञानी को वेदना का भय नहीं होता। 

(४) आत्मा का सत्‌ चैतन्यस्वरूप स्वयं अपने द्वारा ही रक्षित 

स्वयंसिद्ध होने से उसका कभी किसी से नाश नहीं होता; इसलिए 

ज्ञानी को अरक्षा का भय नहीं होता। 

इस प्रकार चार भयों का अभाव कहा। अब, कहते हैं कि 

पाँचवाँ अगुप्ति भय भी ज्ञानी को नहीं होता-- 

स्वं रूपं किल वस्तुनोस्ति परमा गुप्ति: स्वरूपे नय- 
च्छक्त: को5पि पर: प्रवेष्ठमकृतं ज्ञानं स्वरूपं च a: | 
अस्यागुप्तितो] न काचन भवेत्तद्धी: कुतो ज्ञानिनो, 
निएशंकः सतत स्वयं स सहजं ज्ञानं सदा विंदति॥१५८ ॥ 

वास्तव में वस्तु का स्वरूप ही वस्तु की परम गुप्ति है, क्योंकि 
वस्तु के निजस्वरूप में, दूसरे का प्रवेश नहीं हो सकता। आत्मा तो 
सहज ज्ञानस्वरूपी है, उसके ज्ञानस्वरूप में किसी दूसरे का प्रवेश 
कभी नहीं होता, इसलिए ज्ञानस्वरूप स्वयं अपने से ही गुप्त है ।-- 

ऐसे अपने ज्ञानस्वरूप को जानते हुए धर्मात्मा को अगुप्ति का भय 

नहीं होता। मेरे स्वरूप में अन्य कोई आ ही नहीं सकता, तो कोई 
चोर आदि मुझमें आकर मेरे स्वरूप की चोरी कर ले या उसे 
बिगाड़ दे - यह बात ही कहाँ रही ? 

जब तारंगा सिद्धक्षेत्र पर गये तो वहाँ एक सुन्दर गुफा देखी 
थी। शेर-चीते का डर होने से गुफा के द्वार पर लोहे के सींकचों 
का दरवाजा लगा था, ताकि कोई जंगली जानवर अन्दर प्रवेश न 

कर सके, परन्तु इस ज्ञान-गुफा में विद्यमान आत्मा तो स्वभाव से 
ही ऐसा गुप्त है कि उसमें किसी अन्य का प्रवेश ही नहीं है--ऐसा 
जानते हुए ज्ञानी को स्वरूप की अगुप्ति का भय नहीं होता। 

ज्ञान आत्मा के साथ सदा एकाकाररूप से ही विद्यमान है; 
इसलिए आत्मा अपनी ज्ञान-गुफा में ही निवास करता है । ज्ञान- 

गुफा में अन्य किसी का प्रवेश है ही नहीं, तो फिर अगुप्ति का भय 
कहाँ से होगा ? 

मेरे ज्ञान में अन्य कोई आ नहीं सकता और मेरा ज्ञान आत्मा 
से पृथक्‌ होकर अन्य में जाता नहीं है। मेरा ज्ञानस्वरूप आत्मा 
स्वयं अपने स्वरूप में गुप्त ही है। ऐसा नि:शंकरूप से जानता हुआ 

ज्ञानी, निर्भयतापूर्वक अपने सहजज्ञान का ही निरन्तर अनुभव 

करता है, उसे अगुप्ति का भय नहीं होता। 

जिस प्रकार लोक में रुपया, सोना या गहने आदि वस्तुओं को 

    छिपाकर-गुप्तरूप से न रखा जाये तो कोई चुरा ले जाता है। वहाँ 

पैसे की रक्षा के लिए अगुप्ति का भय होता है, परन्तु पैसा तो पृथक्‌ 

वस्तु है, इसलिए वह चला जाता है, उसकी रक्षा के अनेकों उपाय 

करने पर भी रक्षा नहीं हो सकती, किन्तु यहाँ ज्ञान में ऐसा अगुप्ति 
का भय नहीं है, क्योंकि ज्ञान तो आत्मा से सदा अभिन्न होने के 

कारण उसे कोई चुरा नहीं सकता; इसलिए वह तो स्वत: रक्षित 

और गुप्त ही है;--ऐसे निजस्वरूप को जानते हुए ज्ञानी को अगुप्ति 

का भय नहीं होता। 

*गुप्ति' अर्थात्‌ जिसमें चोर आदि प्रवेश न कर सकें--ऐसा 

किला, भोंयरा आदि निर्भय स्थान; उसमें प्राणी निर्भयरूप से रह 

सकता है । यदि गुप्त प्रदेश न हो और खुला हो तो उसमें रहनेवाले 
प्राणी को भय लगता है । उसी प्रकार यहाँ कहते हैं कि आत्मा को 

रहने के लिए ऐसा कोई निर्भय-गुप्तस्थान है, जिसमें आत्मा निर्भयरूप 

से रह सके ? तो कहते हैं कि हाँ; आत्मा का ज्ञानस्वरूप ही 
परमगुप्ति अर्थात्‌ अभेद्य किला है, क्योंकि आत्मा के ज्ञानस्वरूप में 
अन्य कोई प्रवेश नहीं कर सकता। ऐसे आत्मस्वरूप को जानता 

हुआ ज्ञानी अपनी ज्ञान-गुफा में निर्भयतापूर्वक निवास करता है, 

वहाँ उसे अगुप्ति का भय नहीं होता। 

a 6] 

शाएवत चैतन्यप्राण का अनुभवन करनेवाले 
ज्ञानी को मृत्यु का भय नहीं होता। 

  

  

    

  

प्राणोच्छेदमुदाहरंति मरणं प्राणा: किलास्यात्मनो, 
ज्ञानं तत्स्वयमेव शाश्वततया नोच्छिद्यते जातुचित्‌ । 
तस्यातो मरणं न किंचन भवेत्तद्धी: कुतो ज्ञानिनो 
निएशंक सतत स्वयं स सहजं ज्ञानं सदा विंदति ॥१५९॥ 

ज्ञानी को मरण का भय नहीं होता, क्योंकि आत्मा कभी मरता 

ही नहीं है। आत्मा तो अपने चैतन्य-प्राण से सदा जीवित है--ऐसे 

आत्मा को निःशंकरूप से जाना, वहाँ मरण का भय कहाँ से होगा ? 

जिसे शरीर में आत्मशुद्धि है, ऐसा अज्ञानी जीव उसमें किंचित्‌ 

परिवर्तन होने से 'हाय, हाय ! मैं मर जाऊँगा ! '--इस प्रकार मृत्यु 

से भयभीत रहता हैं, किन्तु ज्ञानी ने तो आत्मा को शरीर से भिन्न 
जाना है; इसलिए उन्हें मृत्यु का भय कैसे होगा ? 

प्राणों के नाश को मरण कहते हैं | आत्मा का प्राण तो निश्चय 

से ज्ञान है, वह ज्ञान-प्राण स्वयमेव शाश्वत होने से उसका कभी 

नाश नहीं होता; इसलिए आत्मा का मरण कभी होता ही नहीं। 

जड़-प्राण तो आत्मा से सचमुच भिन्न ही हैं, वह आत्मा का सच्चा 

स्वरूप नहीं हैं, इसलिए उन जड़-प्राणों के वियोग से आत्मा मर 

नहीं जाता; आत्मा तो अपने स्वाभाविक चैतन्य-प्राण से सदा 

जीवित ही है--तो फिर ऐसे आवत्मस्वरूप को जाननेवाले ज्ञानी 

को मरण का भय कहाँ से होगा ? ज्ञानी तो चैतन्य-प्राण से सदा 

जीवित ऐसे अपने आत्मा का निःशंकरूप से अनुभव करते हैं; 

“किसी संयोग द्वारा At Ay Sl TAT’ — Ca मृत्यु की शंका 
या भय उन्‍हें नहीं होता। 

यह जो इन्द्रियादि दस प्राण हैं, वे तो आत्मा को संयोगरूप हैं, 
वे कहीं आत्मा के स्वभावरूप नहीं हैं; इसलिए उन प्राणों के 
वियोग से आत्मा का नाश नहीं होता। आत्मा का स्वभावरूप प्राण 

तो चैतन्य है, उस चैतन्य प्राण का आत्मा को कभी वियोग नहीं 

होता; इसलिए आत्मा की मृत्यु कभी होती ही नहीं । 

इस शरीर के आश्रित दस प्राण हैं, वे जड़ हैं, उन प्राणों के 

वियोग को लोक में मरण कहा जाता है, किन्तु ज्ञानी तो जानता है 
कि मैं तो सत्‌-चैतन्यमय हूँ, मेरे प्राण तो चैतन्य हैं, चैतन्यप्राण का 
मुझे कभी वियोग नहीं होता; इसलिए मेरी मृत्यु नहीं होती । पाँच 
इन्द्रियाँ, श्वास, आयु या मन, वचन, काया, वे सब जड़ हैं; वे 
मुझसे भिन्न हैं, मैं उन जड़ प्राणों से जीनेवाला नहीं हूँ; मैं तो अपने 

चैतन्य प्राण से जीनेवाला हूँ। मेरे चैतनयप्राण शाश्वत हैं--ऐसा 
जाननेवाले धर्मात्मा को मृत्यु का भय नहीं होता । मेरा मरण है ही 
नहीं--फिर मरण का भय कैसा ? जगत को मरण का भय है किन्तु 

ज्ञानी तो निर्भय हैं, उन्हें मरण का भय नहीं होता; वे तो निजानन्द 
में लीन हैं। 

मिथ्यात्वदशा में आत्मा का मरण मानता था, तब मरण का भय 
था, किन्तु शाश्वत्‌ चैतन्यप्राण से सदा जीवित रहनेवाले आत्मा को 
जानकर, जब मिथ्यात्व का नाश किया, वहाँ ज्ञानी को मरण का 

भय नहीं होता। 

जन्म-मरण तो शरीर के संयोग-वियोग से कहे जाते हैं, किन्तु 

आत्मा चैतन्यस्वरूप से स्थित रहनेवाला है, वह कहीं जन्म-मरण 

नहीं करता । जीवन-शक्ति से आत्मा सदा जीवित है, उसका कभी 

नाश नहीं होता; इसलिए ऐसे आत्मस्वभाव की दृष्टिवाले धर्मात्मा 

को मृत्यु का भय नहीं होता। 

देखो, एक आदमी का पुत्र मर गया; उसे किसी ने खबर दी 

कि तुम्हारा पुत्र मर गया है। यह सुनकर उस आदमी ने कहा कि 

“मैं धर्मात्मा हूँ, इसलिए मेरे पुत्र छोटी उम्र में नहीं मर सकते ।'-- 

ऐसा उत्तर सुनकर वह आदमी कहने लगा कि देखो, इसे धर्म की 

कितनी दूढ़ता है! किन्तु भाई ! यह कोई धर्म का माप नहीं है। 
TAI का पुत्र छोटी उम्र में न मरे--ऐसा कोई नियम नहीं है। धर्म 

का सम्बन्ध पुत्र की आयु के साथ नहीं होता । कोई अधर्मी पुरुष 

हो, तथापि उसके पुत्र दीर्घायु होते हैं और कोई धर्मात्मा हो, तथापि 
उसके पुत्र छोटी उम्र में भी मर जाते हैं, और कभी तो स्वयं धर्मी 

की भी अल्प-आयु होती है। पापी दीर्घ काल तक जीते हैं और 
धर्मात्मा की आयु अल्प होती है-ऐसा भी जगत में होता है। आठ 
वर्ष की उम्र हो, तथापि कोई जीव आत्मा में लीन होकर केवलज्ञान 

प्राप्त करके मोक्ष जाते हैं; इसलिए दीर्घ-अल्प आयु से धर्मी का 

माप नहीं निकलता। धर्मी का माप तो इस प्रकार है कि उसने 

अपने आत्मा को शाश्वत चैतन्य प्राण से जीनेवाला जाना है; 

इसलिए उसे मरण का भय नहीं होता; नि:शंकता और निर्भयता से 

वह अपने सहज ज्ञानानन्दस्वरूप का ही अनुभव करता है; इसलिए 
देह दूटने के काल में भी उसके निर्जरा ही होती जाती है। 

| वर मानक पक 

पर से भिन्न ज्ञानस्वभाव की दृष्टि में ज्ञानी को 
अकस्मात्‌ का भय नहीं होता। 

  
  

    

  

  आत्मा नित्यस्थायी ज्ञान-आनन्दस्वरूप वस्तु है, उसकी जहाँ 
प्रतीति हुई, वहाँ ज्ञानी को अकस्मात्‌ का ऐसा भय नहीं होता 

कि--' मेरे ज्ञान में अचानक कोई अनिष्ट आ जायेगा तो ?' ज्ञानी तो 

जानता है कि मेरा ज्ञान अनादि-अनन्त एकरूप अचल ज्ञानस्वरूप 

से ही रहनेवाला है, उसमें कोई परवस्तु या परभाव अचानक 

आकर ज्ञान को बिगाड़ दे - ऐसा नहीं होता; इसलिए अकस्मात्‌ 
का भय ज्ञानी को नहीं होता है--ऐसा अब कहते हैं-- 

Tah ज्ञानमनाहनंतमचलं सिद्ध किलैतत्स्वतो 

यावत्तादिदं सदैव हि भवेन्नात्र द्वितीयोदयः ॥ 

तन्नाकस्मिकमत्र किंचन भवत्तेद्धी: कुतो ज्ञानिनो 
निशशंक सतत स्वयं स सहज ज्ञानं सदा विंदति १६० ॥ 

धर्मी जानता है कि मेरा आत्मा ज्ञानस्वरूप है; मैं अनादि- 
अनन्त ज्ञानस्वरूप ही हूँ; मेरा ज्ञान बदलकर अचानक जड़रूप या 

रागरूप हो जाये, ऐसा अकस्मात्‌ मेरे ज्ञान में कभी होता ही नहीं; 

ज्ञान तो सदा ज्ञानरूप ही रहता है। ऐसे ज्ञान में धर्मी को अकस्मात्‌ का 
भय नहीं होता । ज्ञान में ज्ञान का ही उदय रहता है, अन्य का उदय 
नहीं होता;--ऐसे ज्ञान का नि:शंकरूप से अनुभव करता है; इसलिए 
धर्मी जीव अकस्मात्‌ आदि के भय से रहित-निर्भय होता है। 

धर्मी जीव का सम्यग्दर्शन अन्तरंग स्वभाव के साधन से हुआ 
है, किसी बाह्य साधन के अवलम्बन से नहीं हुआ; इसलिए किसी 

    

  

  

 



174 अष्ट प्रवचन, भाग-1 
  

  

  बाह्य वस्तु के भय से वह अपने ज्ञानस्वरूप से च्युत नहीं होता। 

ज्ञानस्वरूप के अवलम्बन से सम्यग्दर्शन-ज्ञान में नि:शंक तथा 
निर्भयरूप से वर्तता है। सम्यग्दर्शन क्या संयोग के अवलम्बन से 

हुआ है कि संयोग उसका नाश कर देगा ? - नहीं; सम्यग्दर्शन तो 
स्वभाव के अवलम्बन से हुआ है, इसलिए ज्ञानस्वभाव के अवलम्बन 

द्वारा धर्मी निःशंकता से वर्तता है; जगत में सात प्रकार के भय उसे 

नहीं होते । ज्ञानस्वभावोन्मुख हुए ज्ञान में ज्ञानी को ज्ञान के अतिरिक्त 
अन्य किसी भाव का उदय नहीं होता, रागादिभाव ज्ञान के साथ 

कभी एकमेक नहीं होते, ज्ञान में किसी अन्य का प्रवेश ही नहीं है 
तो ज्ञानी को अकस्मात्‌ का भय कहाँ से होगा ? मैं तो ज्ञानस्वरूप 
ही हूँ--ऐसी निःशंक प्रतीति से ज्ञानी सदा निर्भय होकर वत्ते हैं । 

मेरा आत्मा अनादि काल से ज्ञानस्वरूप ही था, कहीं जड़स्वरूप 
नहीं हो गया था; वर्तमान में भी ज्ञानस्वरूप ही है और अनन्त काल 
तक सदा ज्ञानस्वरूप ही रहेगा। सदा ज्ञानस्वरूप मेरे आत्मा में 

शरीरादि का कभी प्रवेश नहीं है । मेरा आत्मा कभी ज्ञानस्वरूप से 

छूटकर शरीररूप या विकाररूप नहीं हो गया है--इस प्रकार ज्ञान 
सदा ज्ञानस्वरूप ही रहने के कारण उसमें अन्य का उदय ही नहीं 

है। ज्ञान कभी अचानक जड़रूप या विकाररूप हो जाये--ऐसा 
अकस्मात्‌ ज्ञान में कभी होता ही नहीं; इसलिए ज्ञानस्वरूप आत्मा 

का अनुभव करनेवाले धर्मी को अकस्मात्‌ का भय नहीं होता। 
अकस्मात्‌ बिजली गिरने से मेरा ज्ञान नष्ट हो जायेगा तो ?--ऐसा 
भय ज्ञानी को नहीं होता, क्योंकि बिजली में ऐसी शक्ति नहीं है कि 
वह ज्ञान को अन्यथा कर सके। (इसी प्रकार सर्प, अग्नि, बम 

आदि में भी समझ लेना) । 

“वर्तमान में तो सम्यकृश्रद्धा-ज्ञान वर्तता है, किन्तु भविष्य में 

कौन जाने कैसा उदय आयेगा और ज्ञान को नष्ट कर देगा तो ?'-- 
US GRE A भय ज्ञानी को नहीं होता। 'जैसा वर्तमान वैसा 

भविष्य '; जिस प्रकार वर्तमान में में नि:शंकतापूर्वक ज्ञानस्वरूप से 
वर्त रहा हूँ, उसी प्रकार भविष्य में भी ज्ञानस्वरूप ही रहूँगा--ऐसी 
धर्मी को निःशंक श्रद्धा है, और निःशंक होने से वह निर्भय है। 
ऐसी निःशंकता और निर्भयता से ज्ञानस्वरूप का अनुभवन करने 
पर उसे निर्जरा ही होती जाती है, यही धर्म है। 

“कोई अचानक अनिष्ट हो जायेगा तो ? ' ऐसा भय बना रहना वह 
आकस्मिक भय है । किन्तु ज्ञानी जानता है कि मेरे ज्ञान में ज्ञान के 
अतिरिक्त अन्य कुछ उत्पन्न ही नहीं होता, इसलिए ज्ञान में अचानक 

अकस्मात्‌ होता ही नहीं; तो फिर ज्ञानी को अकस्मात्‌ का भय कहाँ 
से होगा ? ज्ञान में अकस्मात्‌ नहीं है, उसी प्रकार ज्ञेयों में भी अकस्मात्‌ 
नहीं है, क्योंकि जगत के पदार्थों में जो कुछ परिणमन हो रहा है, 

वह उनके परिणमनस्वभावानुसार व्यवस्थित ही है-ऐसे 
उस्तुस्वभाव को जाननेवाले धर्मात्मा को आकस्मिक भय नहीं होता। 

इस प्रकार ज्ञानी को सात भय नहीं होते । चारित्र की अस्थिरता 
के कारण कोई भय आ जाये तो अलग बात है, किन्तु ज्ञानस्वरूप 
में शंका द्वारा होनेवाला भय उनको नहीं होता । किसी प्रसंग में ऐसा 

भय नहीं होता कि--' अरे, यह मेरे ज्ञानास्वरूप से मुझे डिगा 

देगा | 'मुझे अपने ज्ञानस्वरूप से डिगाने में जगत में कोई समर्थ 
नहीं है '--ऐसी नि:शंकता के कारण ज्ञानी निर्भय हैं। उन्हें ऐसा 
कोई भय नहीं होता कि जिससे वे अपने ज्ञानस्वरूप की श्रद्धा से 

च्युत हो जायें | सिंहादि का भय हो, उस समय भी उन्हें अन्तर में 
उस भय से परे चिदानन्दतत्त्व की नि:शंक- श्रद्धा वर्तती है और 
इसी से वे निर्भय हैं; और कोई अज्ञानी जीव सिंह, बाघ आये, 

तथापि ज्यों का त्यों निर्भयतापूर्वक खड़ा रहे, सिंह, शरीर को फाड़ 

डाले, तथापि चलायमान न हो, किन्तु अन्तर में राग से पार चैतन्यतत्त्व 

का वेदन नहीं है और राग की मन्दता को धर्म मान रहा है, तो वह 
वास्तव में निर्भय नहीं है, किन्तु अनन्त भय में डूबा रहा है, क्योंकि 
ऐसे शुभराग के बिना मेरा चैतन्यतत्त्व स्थिर नहीं रह सकेगा--ऐसी 

शंका में ही वह पड़ा है। 

ज्ञानी जानते हैं कि मेरा चैतन्यतत्त्व तो परवस्तु या राग के बिना 
स्वत: ज्ञानरूप से स्थिर है; ज्ञान में से रागादि प्रगट हों, ऐसा 
अकस्मात्‌ कभी नहीं होता; इसलिए मैं अपने ज्ञानस्वरूप में नि:शंक 

हँ--ऐसी निःशंकता के कारण ज्ञानी निर्मल हैं और उन्हें बन्धन 
नहीं होता किन्तु निर्जरा ही होती है। 

kok OR 

देखो, यह सम्यग्दर्शन की महिमा ! जहाँ निःशंकता और निर्भयता 
से जगमगाता हुआ सम्यक्त्वरूपी सूर्य उदित हुआ, वहाँ उस सूर्य 

का प्रताप आठों कर्मों को जलाकर भस्म कर देता है| सम्यक्त्वी 
अल्प काल में ही सर्व कर्मों का क्षय करके परम सिद्धपद को प्राप्त 
करता है, वह उसके सम्यग्दर्शन का प्रताप है । सम्यक्त्वी धर्मात्मा 
निजरस से भरपूर ज्ञान का ही अनुभव करता है, ज्ञान के अनुभव 

में रागादि को किंचित्‌मात्र एकमेक नहीं करता । निःशंकतापूर्वक 

अपने ज्ञानस्वरूप का रागादि से अत्यन्त भिन्न अनुभव करता है 
और इस प्रकार ज्ञानस्वरूप के अनुभव द्वारा वह समस्त कर्मों का 
नाश करके सिद्धपद प्राप्त कर लेता है। 

नमस्कार हो उस चैतन्याकाश को... कि जहाँ ऐसा सम्यक्त्वसूर्य 
जगमगा रहा है। 

की  पै 

स्वरूप-सागर में डुबकी लगाने से निर्विकल्प आनन्द 

उल्लसित होता है। भाई ! अतीर्द्रिय स्वभावसुख की प्रतीति 
इस समय हो सकती है, और उसका अंशत: वेदन भी होता है। 

अतीन्द्रिय सुख की बात सुनते ही मुमुश्चु का आत्मा उल्लसित 

हो उठता है कि ' वाह ! ऐसा मेरा सुख है !' 

kk OK 

रयणत्तये अलद्धे भमिओसि दीहसंसारे। 

इब जिणवरहिं भणियं तं रयणत्तं समायरह॥ 

रे जीव! सम्यग्दर्शन-ज्ञान-चारित्ररूप रतनत्रय को प्राप्त न 

कर पाने से तूने इस दीर्घ संसार में परिभ्रमण किया; इसलिए 

अब तू उस रल्नत्रय का उत्तम प्रकार से आचरण कर--ऐसा श्री 
जिनेश्वरदेव ने कहा है। 

र 

